
Oddagrein

Valevni hjá Javn­
aðarflokkinum 
rúkandi ósamd 
á almennum 
valfundi

Valstríðið hjá Javnaðar­
flokkinum fekk eitt skot 
fyri bógvin á almenna 
valfundinum í Vági í gjár­
kvøldi. Har hendi tað óvan­
liga, at valevni hjá Javnað­
arflokkinum fóru at keglast 
sínamillum fyri tendraðari 
mikrofon um valskránna hjá 
Javnaðarflokkinum. 

Eftir tey vanligu vallyftini 
frá ymsum flokkum um ar­
beiði til allar hendur, bíligari 
ferðaseðlar bæði við Smyrli 
og Atlantsflogi, undirsjóvar­
tunnil og betri hvalbiartunli, 
kom orðaskiftið eisini inn á 
tilfeingisgjald. 

Í almennu valskránni hjá 
Javnaðarflokkinum er stað­
fest, at vit skulu hava eitt til­
feingisgjald. Men flokkurin 
hevur eftir øllum at døma 
ikki tryggjað sær undirtøku 
frá øllum sínum valevn­
um fyri hesum.  Sostatt er 
spurningurin eisini, hvussu 
álítandi hesin parturin av 
valskránni hjá flokkinum er. 

Á valfundinum í Vági 

royndu Pauli Einarson og 
Trygvi Strøm, at greiða suð­
uroyingum frá, hvat hetta 
tilfeingisgjald skuldi brúkast 
til, breyt partamaður teirra, 
Hendrik Old, teir av, hóast 
hann ikki átti orðið. 

– Tað verður onki tilfeing­
isgjald, gjørdi hann púra 
greitt. Hann staðfesti, at til­
feingisgjaldið er vegurin til 

undirgang. 
– Tað skal aldrin ígjøgnum 

við mínum vilja, staðfesti 
hann.  Onnur valevni hjá 
Javnaðarflokkinum bóðu 
hann nú tiga, men tað mun­
aði onki, tí Hendrik Old 
endurtók, at hann fer aldr­
in at góðtaka eitt tilfeingis­
gjald.

Nú stundar valið til av álvara. Leyg­
ardagin fara maður og kvinna av 
húsum at kjósa tey 33 fólkini, sum 
næsta valskeið skulu umboða okk­
um á tingi. Ymiskt er sum vera man, 
hvønn vit fara at velja, men at velja 
er okkara fólkaræðisligi rættur � og 
skylda. Tí um vit ikki gera okkara 
ávirkan galdandi, so kunnu vit held­
ur ikki vísa okkara misnøgd.

Hyggja vit í bakspegilin – og út 
frá honum meta um framtíðina, so 
verður tað ein sambandsløgmað­
ur, sum fer at skipa samgongu. Um 
ikki, so ein javnaðarløgmaður ella 
fólkafloksløgmaður. Hesir flokkar 
eru teir einastu, sum eftir tey 18 løg­
tingsvalini hava skipað tær sekstan 
samgongurnar, vit hava havt síð­

ani tá. 12 løgmenn hava verið, fimm 
sambandsmenn, fýra javanðarfólk 
og tríggir fólkafloksmenn.

Sambært øllum sólarmerkjum 
verður tað Sambandsflokkurin, sum 
dregur longsta stráið leygardagin. 
Ilt er at gita, hvør næstur verður. 
Sambært fólkatingsvalinum verður 
Javnaðarflokkurin næstur. Men 
veljarakanningar síðani tá hava 
givið Fólkaflokkinum so mikið 
góðan viðburð, at hann tekur bæði 
Tjóðveldi og Javnaðarflokkin.

Soleiðis kunnu vit siga, at Sam­
bandsflokkurin hevur besta trumf­
in at fáa løgmann. Verður hann 
størstur, so er møguleikin enn meira 
upplagdur. Men alt veldst sjálvandi 
um, hvør samgonga verður skipað. 

Halda Sambandsflokkurin og Javn­
aðarflokkurin fram, so er tað so líka 
til � um samgongan verður stuðlað 
við Sjálvstýrisflokki ella Fram­
sókn.

Men um makrelsamgongan sá 
dagsins ljós sum landsstýrissam­
gonga millum Sambandsflokkin, 
Javnaðarflokkin og Tjóðveldi, so 
kann væl hugsast, at Aksel Jo­
hannesen verður løgmaður sum 
eitt kompromis millum loysing 
og samband. Tjóðveldi kann ikki 
stuðla einum sambandsmanni til 
løgmann, og Sambandsflokkurin 
kann ikki velja ein tjóðveldismann 
til løgmann.

Hitt alternativið er, at Fólka­
flokkurin fær løgmann í eini full­

veldissamgongu � sum helst verður 
ein »fullveldi-light« samgonga, tí 
Tjóðveldi stendur einsamalt við 
fullveldisætlanini. Hendan sam­

gongan var óhugsandi við høvuð­
kambum, sum vóru. Men nýggj 
fólk eru � so júst við at velja Jørgen 
Niclasen til løgmann, kann Tjóð­
veldi vinna tokka Fólkafloksins 
hesaferð � stuðlaður av Sjálvstýri 
og Miðflokki.

Eins og áður, so fær Tjóðveldi 
heldur ikki løgmann hesaferð, og tí 
eru møguleikarnir tríggir: Kaj Leo 
Johannesen, Aksel V. Johannesen 
ella Jørgen Niclasen (ella Jacob 
Vestergaard?)

Kaj Leo, Aksel ella 
leiðari Fólkafloksins...

Av øllum valevnu­
num, sum eru stillað 
upp til løgtingsvalið 
leygardagin, eru tað 
57 valevni, sum taka 
undir við, at hjúna­
bandslógin verð­
ur broytt, soleiðis, 
at eisini samkynd 
kunnu giftast.   

Hetta vísir kann­
ing, sum LGBT 
Føroyar hevur 
gjørt.   LGBT er fel­
agið hjá samkynd­
um, tvíkyndum 
og transpersón­
um.  Bjarni Lisberg, 
talsmaður fyri LGBT 
Føroyar sigur, at tey eru ser­
stakliga væl nøgd við, at so 
nógv taka undir við hesum, 
sum tey halda er ein sjálv­
sagdur borgarliga rætt­
ur.  At dagføra hjúnabands­
lógina merkir, at hjúnalagið 
verður millum tvey fólk, og 
ikki sum nú millum mann 
og kvinnu.   

LGBT Føroyar leggur 
samstundis dent á, at talan 
snýr seg bara um borgar­
ligar vígslur, ikki vígslur í 
kirkju.   Kanningin vísir, at 
lutfalsliga stór undirtøka er 

millum Tjóðveldi, Javnaðar­
flokkin og Sjálvstýrisflokk­
in.  Øll valevnini hava fingið 
møguleikan at svara, men 
valevni hjá hinum flokku­
num hava í stóran mun bor­
ið seg undan at svara, sigur 
LGBT.  Kanningin er gjørd 
fyri at ”gera tað lættari hjá 
veljaranum at leygardagin 
velja valevni, ið eisini eru 
fyri at geva øllum føroying­
um jøvn rættindi”, sum fel­
agið málber seg.

57 lova samkynd­
um at giftast

Løgmaður – ein av trimum

100 fólk 
á skeið í 
kirkjuni
Tíðindi á síðu 9

Mið­
vikan við 
Ljósá
Miðvikan á síðu 10-11

